
Mer wonnten en der Mauenheimer Stroß en Neppes om drette Stock. Ming Mutter un ich, mir gonn
nohm Enkaufe, un an däm Morge wor dä Mann Paterre gestorve. Ich als kleine Panz kunnt jo su jetz
domet nix aanfange. Mer kumme an dä Dür vörbei, woren die vum Sarginstitut do un hatten dat
Bovverdeil vun däm Sarg op de Ääd gestallt, falsch eröm. Ming Mutter wor am Kriesche un ich hatt noch
nie ne Sarg gesinn. 

Mir gonn enkaufe, kumme zeröck, dä Sarg wor fott. Ming Mutter soh die Dür, fing widder aan ze
kriesche. Sag ich: “Mamm, muss ni' mih kriesche! Die Lück met dä Badebüdd sin fott.”

